Na osnovu člana 17, stav 20Statuta Bošnjačkog vijeća  i čl. 14 Poslovnika o radu Vijeća, članovi i članica Žirija za dodjelu Nagrada i priznanja Bošnjačkog vijeća, formiranog Odlukom br. 140/24, od 15. aprila 2024. godine u sastavu Sait Š. Šabotić, predsjednik, Rifat Alihodžić, član, Mehmed Đečević, član, Sajma Feratović, članica i Halil Markišić, član, na sjednici  održanoj 7. maja 2024. godine, nakon detaljnog pregleda dokumentacije o prispjelim prijedlozima za Nagrade i priznanja, maksimalnog uvažavanja djela svih kandidata, jednoglasno je donio:

O D L U K U

o dodjeli priznanjaPovelja “Husein-paša Boljanić“, Zeku Osmanovom Šaboviću, vakifu i dobrotvoru, za doprinos u očuvanju, obnovi i popularizaciji kulturno–istorijskog, bošnjačkog, nasljeđa i rekonstrukciju i restauraciju postojećih objekata


O b r a z l o ž e nj e: 


ZEKO Osmanov ŠABOVIĆ,vakif i dobrotvor, brojne donatorske projekte posvetio je obnovi, zaštiti i popularizaciji orijentalnog, islamskog i bošnjačkog graditeljskog nasljeđa. Počev od obnove seoskog mesdžida, mekteba, šadrvana iz 19-og vijeka u rodnom selu Mikulići kod Bara, kojom prilikom je u potpunosti vraćen autentični izgled, a dozidana minara, građevinski uklopljena u postojeći kompleks. Najveći dio radova na obnovifinansirao je Zeko Sabović, a minaru u cjelini. Tokom radova na obnovi kompleksa Skanjevića džamije (džamija, minara, tekija, abdesthana) u potpunosti je poštovan restauratorski pristup-arheološka iskopavanja, građevinski radovi, vraćanje ranijih gabarita, kao i autentičnog izgleda, na osnovu arheoloških dokaza, kao i starih fotografrla iz 19. vijeka. Urađeni su projekti od strane renomiranih stručnjaka, radovi povjereni referentnoj firmi iz BiH, te uz korišćenje originalnih materijala (kamen, drvo i kamene ploče), za finalizaciju aktivnosti rekonstruisan nekadašnji izgled cjelokupnog kompleksa. Ovim radovima u potpunosti je zaštićen ovaj kompleks, u graditeljskom i kulturološkom smislu. Kao obnovljeni vakuf, dodjeljen na staranje lslamskoj zajednici, čija se stručna lica brinu o objektima. U njemu se izvode vjerski obredi, posebno tokom Ramazana, a održava se i sedmični zikr-sufijska halka, tokom čitave godine. Od samog otvaranja, kojem je prisutvovalo više hiljada građana, Reis lslamske zajednice, predstavnici lslamskih zajednica iz okruženja, kao i čelništvo države, lokalne uprave idiplomatski kor, stalno se radi na prezentaciji ovog obnovljenog arhitektonskog bisera. On predstavlja nezaobilazni detalj turističke i ukupne kulturne ponude Starog Bara, i arhitektonski najvrijedniji sakralni objekat orijentalno-islamskog graditeljstva u Baru i jedan od važnijih u Crnoj Gori. Poseban podstrek svim inicijativama popularizacije objekata Škanjevića džamije, njenog održavanja i kulturne i medijske valorizacije daje Zeko Sabović i njegova porodica.

Zaključujemo da je kompleks Škanjevića džamije, kao i ostale građevine koje je obnovio Zeko Sabović predstavljaju biser orijentalno-islamske arhitekture, da je njihova obnova urađena po svim načelima autentične orijentalno-islamske tradicije, da su time ova graditeljska zdanja u potpunosti zaštićena, a da je u prethodnom periodu urađeno jako mnogo na njihovoj popularizaciji kao autentičnim spomenicima orijentalno-islamskog i bošnjačkog graditeljskog nasljeđa. Zasluga, u cjelini za ovakav pristup pripada vakifu Zeku Osmanovom Saboviću, kao i njegovoj porodici, koji su u potpunosti njegovali pristup autentičnosti u obnovi, zaštiti i popularizaciji ovih bisera orijentalno-islamske arhitekture i bošnjačkog nasljeđa.

Zato,Povelja “Husein-paša Boljanić“, posebno priznanje Bošnjačkog vijeća u Crnoj Gori, koje se dodjeljuje za zasluge i rezultate od posebnog značaja, uz veliku zahvalnost, dodjeljujemo Zeku Šaboviću, vakifu i dobrotvoru iz Bara.


Osnovni biografski podaci

Zeko Osmanov Šabović rođen je u selu Velji Mikulići iznad Bara, 1934.godine. Djetinjstvo i ranu mladost proveo je u Baru, a sa svojih nepunih trideset godina, otisnuo se na rad u dijaspori, najprije u Parizu, a potom u SAD, u Čikagu, gdje živi već blizu šezdeset godina. Uspješan je preduzetnik, ostvaren u poslovima građevinarstva, trgovine nekretninama i rentijerskom biznisu u Čikagu i Baru. Zajedno sa ženom Havajom (rođenom Ćubić) iz Bara, formirao je porodicu sa kojom ima dva sina, Hajdara i Kenana, koji su danas uspješni poslovni ljudi koji sa svojim porodicama nastavljaju porodični biznis u Čikagu i Baru.

Humanitarne i donatorske aktivnosti Zeka Sabovića traju već duže od pola vijeka u SAD-u, Baru i Crnoj Gori. Bio je najprije jedan od osnivača i prvih donatora Bošnjačko-arapskog lslamskog centra u Nortbrooku, kod Čikaga, prvog te vrste ustanovljenog još 80-ih godina prošlog vijeka. Pokretač je i osnivač Kulturnog centra ,,Rumija", radija Inter antena Bar i Škole maternjeg jezika, koji okupljaju nekoliko stotina porodica naših iseljenika u Čikagu, kao i donator džamije koju su izgradili naši iseljeniciizBara u Čikagu. Ujedno, jedan je od najvećih donatora i pregalaca u svim većim humanitarnim aktivnostima, te stipendiranja i školovanja studenata, davalac pomoći socijalno ugroženima, kao i licima za izgradnju kuća za osobe slabijeg imovinskog stanja, u Baru i Crnoj Gori, kao i u Bosni i Hercegovini. Izmedu ostalog Zeko Sabović je samostalno finansirao i obnovu i proširenje mosta Zli potok u Baru, na trasi starog puta Bar-Skadar. Sredinom 90-ih godina započete su aktivnosti na obnovi mesdžida i Šadrvana u Zekovom rodnom selu Velji Mikulići, u kojima je prednjačio Zeko Sabović. Nakon toga obnovljena je i Škola, a zatim i put i prošireno seosko mezarje, donacijama ljudi porijeklom iz ovog sela. Zeko Sabović je sam finansirao izgradnju minareta na ovoj seoskoj džamiji, a ujedno bio je donator i pravoslavne crkve Sv. Nikola koju su obnavljali njegove komšije pravoslavne vjere. Prilikom izgradnje svih ovih objekata poštovana su pravila struke i vršen nadzor od strane stručnjaka zakonzervaciju i restauraciju objekata ove vrste, upravo na insistiranje Zeka Šabovica. Zeko i njegova porodica su, takođe, prednjačili među pokretačima u dijaspori i bili medu najvećim donatorima izgradnje zdanja lslamskog centra u Baru.


U ime članova Žirija i svoje lično, srdačno Vam čestitam.


S poštovanjem,



U Rožajama, _____________________                              Predsjednik Žirija

